
PROTOCOLO TDAH, Xunta de Galicia, 2014

Acordado polos membros do Departamento de Lingua castela e Literatura en reunién do dia 14 de setembro
de 2023 a partir do “Protocolo de consenso sobre a TDAH na infancia e na adolescencia nos ambitos
educativo e sanitario”, 2014.

Dado que o protocolo de actuacion frente a TDAH é sumamente amplo e non distingue etapas educativas,
consideramos preciso adaptalo & nosa asignatura en educacion secundaria no IES Manuel Garcia Barros,
para 0 que seleccionamos as pautas especificas incluidas no texto (xa que moitas delas exceden as
competencias dun departamento didactico ou son de aplicacién xeral a todo o noso alumnado, reciban ou
non algun tratamento especifico).

Por suposto, o protocolo aplicarase exclusivamente nos casos en que exista un diagnostico oficial do
alumnado correspondente do que se informara formalmente ao profesorado implicado.

Punto 8.1.2. Prevencion e intervencion dentro da aula:

* Localizacion da alumna ou do alumno na aula. Considérase que o alumnado con TDAH debe estar
sentado cerca da mesa do profesorado e ao lado de compafieiras ou compafeiros que lle sirvan de modelo
de tranquilidade, de orde e de axuda. Debe evitarse a proximidade a portas, fiestras, papeleiras e lugares de
maior transito, asi como a estimulos sonoros ou visuais. Cando se realicen traballos en grupo hai que ser
coidadosos coa localizacion do grupo (préoximo ao profesorado) e coa elecciéon das compafieiras e dos
compainieiros. En actividades individuais, este alumnado debera ocupar unha mesa separada, orientada cara
a mesa do profesorado.

* Mesa da alumna ou do alumno. Enriba da mesa sé estaran os materiais que necesite para realizar a
tarefa.

» Manter rutinas predecibles nas sesions de clase.

* Realizacion das actividades:
*Segmentar as actividades longas e limitar o nimero destas (mellor facer tres correctas ca cinco
incorrectas).
» Supervisar frecuentemente a realizacién, para reforzar positivamente ou para reconducir a
execucion ou as distraccions.
« Utilizar reforzos e apoios visuais na instrucion oral.
» Conseguir a colaboracién dun compafieiro ou dunha compainieira “responsable”, para que lle axude
a comprender e a realizar as tarefas.
« Utilizar reforzos positivos para motivar (eloxios privados e publicos, colocar os seus traballos no
taboleiro da clase, levar os traballos & casa cunha felicitacion, utilizar un sistema de puntos ou
economia de fichas, etc.).

« Titoria entre iguais. Nas aulas que contan con alumnado con TDAH hase de potenciar a aprendizaxe
cooperativa.

« Tarefas e deberes. E necesario non sobrecargar de tarefas para a casa, e seleccionar ben aquelas que se
consideren mais importantes.



+ A hora de explicar, o profesorado debe ter en conta as seguintes estratexias:

* Manter o contacto visual e permanecer cerca.

* Focalizar a atencién nos conceptos “clave”.

* Presentar a idea principal explicitamente ao principio da explicacion.
Por outra parte, o profesorado debe asegurarase de que o alumnado o mira aos ollos, que entende o
exposto e, de ser o caso, que copiou o sinalado. Con esta finalidade formularanselle algunhas preguntas,
para que as poida responder correctamente.

» Exames ou probas escritas. Para mellorar o éxito das probas escritas é necesario:
* Que os exames escritos sexan curtos e inclian preguntas breves, cerradas, claras e con
vocabulario sinxelo.
» Complementar os exames escritos de forma oral, cando se observa que estan incompletos.
* Alternar a forma de presentacion das cuestions que ten que responder o alumnado (de forma oral,
escrita ou coas novas tecnoloxias).
» Pactar a féormula mais idonea para realizar os exames (oral ou utilizando o ordenador), debido as
dificultades de escritura dalgin alumnado con TDAH.
» Deixar mais tempo para os exames ou probas escritas, na ESO incluso dividilas en duas sesions,
e ser flexibles na sua duracion.
* Presentar escrito o texto dos exames, salientando as partes mais importantes de cada cuestién e,
no caso de preguntas complexas, diferenciando ben cada tarefa.
» Deixar suficiente espazo entre as preguntas, e supervisar a sia comprension e execucion.
* Pedir que se revisen os traballos e os exames antes de entregalos.

» Uso da axenda. Supervisarase e usarase para reforzar e eloxiar o bo rendemento e comportamento.

» Estratexias para mellorar a motivacion e a autoestima: reforzarase calquera pequeno logro na
aprendizaxe e/ou na conduta, evitarase avaliar sempre negativamente e proxectaranse expectativas de
éxito.

» Estratexias para controlar e mellorar a conduta:
« Evitar as recriminaciéns verbais, corrixir en privado e felicitar en publico.
* Ignorar os comportamentos de chamadas de atencion que non son moi molestos.
* Permitir momentos de descanso, como levantarse, borrar o encerado, repartir cadernos.
* Nos primeiros cursos, utilizar puntos para conseguir premios ou incentivos.
« Establecer consighas non verbais co alumnado para advertilo do incumprimento dalgunha norma.

« Estratexias para mellorar a reflexividade:
* Proporcionar estratexias de memorizacion.
» Fomentar o traballo en grupo, xa que a cooperacion mellora as estratexias analiticas e a conduta.
* Non presentar actividades con limite rigoroso de tempo, o que favorece a impulsividade e
atendencia a “sair do paso”.

» Compartir responsabilidades na aula. Pédense aproveitar os materiais para lle dar responsabilidades
sobre o seu coidado e utilizacién: repartir, recoller, ordenar, facer fotocopias, borrar o encerado.



